
Република Македонија

МИНИСТЕРСТВО ЗА ИНФОРМАТИЧКО

ОПШТЕСТВО И АДМИНИСТРАЦИЈА

ПРЕДЛОГ НА ЗАКОН

ЗА ДОПОЛНУВАЊЕ НА ЗАКОНОТ

ЕЛЕКТРОНСКО УПРАВУВАЊЕ

Скопје, февруари 2011 година
В О В Е Д :

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Во функција на обединување на надлежностите од областа на јавната администрација, извршени се измени и дополнување на Законот за организација и работа на органите на државната управа („Службен весник на РМ” бр. 58/00, 44/02, 82/08 и 167/10),. Со новите надлежности Министерството за информатичко општество и администрација, покрај надлежноста за информатичкото општество сега има надлежност за координација на реформата на јавната администрација на државната и јавната служба. 

Со предложените измени и дополнувања на предложениот закон се врши усогласување со Законот за измени и дополнувања на Законот за организација и работа на органите на државната управа („Службен весник на РМ” бр. 167/10), во поглед на називот на Министерството за информатичко оптество и админстрација

II. ЦЕЛИ, НАЧЕЛА И ОСНОВНИ РЕШЕНИЈА

Предлогот за измени и дополнувања на законот се заснова на истите начела на кој е донесе Законот за електронско управување  со цел  министерствата, другите органи на државната управа, организациите утврдени со закон и други државни органи, судовите, јавните обвинителства и државното правобранителство, правни и други лица на кои со закон им е доверено да вршат јавни овластувања, органите на општините, на градот Скопје и на општините на градот Скопје, да вршат размена на податоци и документи во електронска форма, односно  да остваруваат  административни услуги по електронски пат, кога тоа е утврдено со закон. 


III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 

За спроведување на овој закон не се потребни дополнителни финансиски средства од Буџетот на Република Македонија.


IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

           За спроведување на овој закон не се потребни дополнителни финансиски средства од Буџетот на Република Македонија .

      ПРЕДЛОГ НА ЗАКОН ЗА ДОПОЛНУВАЊЕ НА 

ЗАКОНОТ ЗА ЕЛЕКТРОНСКО УПРАВУВАЊЕ
Член 1


Во Законот за електронско управување („Службен весник на Република Македонија” бр. 109/09 ),  во  членoвите 13, ставовите (1) и (2), 16 ставовите (1) и (2), 19 став (2), 31 став (2), 32 ставовите (2) и (3), 33 став (2), 34 ставовите (2), (3) и (4), 35 ставовите (1) и (2), 36 ставовите (1) и (2), 37 и 42  по зборот “општество“ се додаваат зборовите “и администрација“.

.

Член 2

Овој закон влегува во сила осмиот ден од денот на објавувањето во “Службен весник на Република Македонија”. 

ОБРАЗЛОЖЕНИЕ НА ПРЕДЛОГОТ НА ЗАКОНОТ ЗА ДОПОЛНУВАЊЕ НА ЗАКОНОТ ЗА ЕЛЕКТРОНСКО УПРАВУВАЊЕ

I. ОБЈАСНУВАЊЕ  НА СОДРЖИНАТА НА 

   ОДРЕДБИТЕ НА ПРЕДЛОГ ЗАКОНОТ 

 
Со член  1 од предлогот на законот се врши дополнување на одредбите од член, 13, ставовите (1) и (2), член 16, ставовите (1) и (2), член 19, став (2),  член 31 став (2),  член 32, ставовите (2) и (3), член 33 став (2),  член 34 ставовите (2), (3) и (4), член 35 ставовите (1) и (2),  член 36 ставовите (1) и (2), член 37 и член 42, на начин што се врши усогласување на називот на Министерството за информатичко општество и администрација согласно  Законот за измени и дополнувања на Законот за организација и работа на органите на државната управа („Службен весник на РМ” бр. 167/10) како и на називот на Министерот за информатичко општетство и администрација, како и со утврдената нова надлженост на Министерството за информатичко општество и администрација. 
II. МЕЃУСЕБНА ПОВРЗАНОСТ НА РЕШЕНИЈАТА 

СОДРЖАНИ ВО ПРЕДЛОЖЕНИТЕ ОДРЕДБИ

Одредбите од предложениот текст на Законот се меѓусебно поврзани со оглед дека сите се однесуваат на доуредување на надлежноста на Министерството за информатичко општетсво и администрација и на Министерот за информатичко општество и администрација., 

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Во предложените решенија се врши усогласување на законот со Законот за организација и работа на органите на државната управа. 

ТЕКСТ НА ОДРЕДБИТЕ ОД ЗАКОНОТ ЗА ЕЛЕКТРОНСКО УПРАВУВАЊЕ КОИ СЕ МЕНУВААТ ОДНОСНО ДОПОЛНУВААТ
Член 13

Пристап до административните услуги

(1) Министерството за информатичко општество е одговорно за порталот за пристап до административните услуги по електронски пат. 

(2)  Формата и содржината на основните елементи на барањето за доставување на административни услуги по електронски пат ги пропишува министерот за информатичко општество. 

(3)  Давателот  ги  користи  барањата  за  давање  на  административна  услуга  по електронски пат утврдени во согласност со закон. 

(4) Постапката за електронско плаќање за извршените административни    услуги по електронски пат се спроведува согласно со закон. 

Член 16

Технички барања и политики

(1) Техничките барања за обезбедување на пристап до административните услуги по електронски пат и политиката на давателот за користените графички и други портали на информацискиот систем ги пропишува министерот за информатичко општество. 

(2) Техничките барања и политиката од ставот (1) на овој член се објавуваат на веб страницата  на  Министерството  за  информатичко  општество  и  на  веб  страницата  за пристап до административните услуги по електронски пат. 

Член 19

Формат на документи во електронска форма

(1) Форматот на секој документ во електронска форма е унифициран за сите органи коишто  го спроведуваат овој закон. 

(2) Форматот на документот од ставот (1) на овој член го пропишува министерот за информатичко општество. 

Член 31

Единствена околина за комуникација меѓу органите по електронски пат

(1) Комуникација меѓу органите по електронски пат се врши преку единствена околина за размена на документи и податоци по електронски пат. 

(2) Начинот на комуникацијата меѓу органите по електронски пат 

преку единствената околина за размена од ставот  (1) на овој член и нејзиното одржување ги пропишува министерот за информатичко општество. 

Член 32

Користење на единствени стандарди и правила

(1)  Органите  се  должни  да  користат  унифицирани  номенклатури  во  меѓусебната комуникација по електронски пат. 

(2) Стандардите и правилата за унифицирани номенклатури од ставот (1) на овој член ги пропишува министерот за информатичко општество. 

(3) Стандардите и правилата за безбедност на информациските системи коишто се користат од органите за комуникација по електронски пат ги пропишува министерот за информатичко општество. 

Член 33

Обезбедување на информациска безбедност

(1)  Органите  се  должни  да  применат  мерки  за  информациска  безбедност  на информацискиот систем кој го користат за комуникација по електронски пат. 

(2) Посебните стандарди и правила за информациска безбедност на системот од ставот (1) на овој член ги пропишува министерот за информатичко општество. 

Член 34

Бази на податоци на органите кои меѓусебно комуницираат

(1)  Министерството  за  информатичко  општество  води  евиденција  на   базите  на податоци на органите кои меѓусебно комуницираат по електронски пат како посебна електронска база на податоци, заради остварување на функциите утврдени со овој закон. 

(2) Формата и содржината на евиденцијата од ставот (1) на овој член, како и начинот на нејзиното водење, ги пропишува министерот за информатичко општество. 

(3)  Органите  се  должни  да  доставуваат  известување  до  Министерството  за информатичко општество за воспоставување на базата, за нејзиното одржување и чување, како и за промените што се однесуваат на нејзиниот статус, за кои се собира, користи и се чува базата на податоци. 

(4) Форматот и содржината на образецот за известување од ставот (3) на овој член, како и начинот на известувањето ги пропишува министерот за информатичко општество. 

Член 35

Бази на административни услуги по електронски пат

(1)  Министерството  за  информатичко  општество  води  евиденција  на  базите  на административни услуги по електронски пат како посебна електронска база на податоци за сите органи, која содржи опис на услугата преку определен технички стандард и спецификација. 

(2) Начинот на користењето, запишувањето, пристапот и чувањето на евиденцијата од ставот (1) на овој член го пропишува министерот за информатичко општество. 

Член 36

Сертификат за функционалност на информациските системи

(1)  Министерството  за  информатичко  општество  ги  сертифицира  информациските системи кои ги користат органите за комуникација по електронски пат. 

(2) Начинот на сертифицирање од ставот (1) на овој член, како и формата и содржината на сертификатот ги пропишува министерот за информатичко општество. 

Член 37

Контрола на функционалноста на информациските системи

Министерството за информатичко општество врши контрола над  функционалноста на информациските  системи,  кои  ги  користат  органите  за  меѓусебна  комуникација  по електронски пат. 

Член 42

Пред поднесување на барање за прекршочна постапка, за прекршоците во овој закон Министерството за информатичко општество води постапка за порамнување, согласно со Законот за прекршоците. 

